
Кант вмч. Димитрию Солунскому
Акростих: ДИМИТРИИ САВИЧ АРХИМАНДРИТ НОВГОРОДСКИИ

Кант написан свт. Димитрием Ростовским в пору его жизни в Новгороде Северском, до того как он был призван Петром в Москву.

2. Триумфуй вечне над врагов соборы,
    Радуйся между Ангельския хоры,
    Исуса яко сладко возлюбивый
    И за честь Его душу положивый.

3. Сему подражатель, копием пронзенну,
    Алчющу с оцтом жаждью напоену,
    Вдался на горки за сладкаго раны,
    Исповедающ Христа пред тираны.

4. Чашу спил смертну в любови ражденный,
    Агнец за Агнца умер заколенный,
    Ребра копиям любезно предавый,
    Христу с любовию славно сострадавый.

5. Испустил крове обвитыя реки,
    Мертвен вред людем умыти навеки,
    Алчущим им днесь спасения токи
    Не возбраняют от гробной опоки.

6. До его рани кто приходит верно,
    Ранам приемлет врачевство безмерно.
    И мы к тебе вси спешно прибегаем,
    Твоей помощи усердно желаем.

7. Не отрини нас, воине избранный,
    От полков, идеже еси сочетанный,
    Врагом в сем мире ты сотерый главу,
    Господа твоего пришедый  во славу.

8. Отыми от нас вся смертныя раны,
    Разжени ума злокозненный враны,
    Обрати сердца горе всегда быти,
    Даждь молитвами долго зде пожити.

9. Стани во помощь всегда воруженный
    Копием, крестом стани возлюбленный.
    Именосцу ту долго здравствует
    И вечне в небе со Христом царствует.


